
Input by members of the Sanskrit Buddhist Input Project.
With kind permission of the Digital Sanskrit Buddhist Canon Project
of Nagarjuna Institute, Nepal
and University of the West, Rosemead, California, USA
(www.uwest.edu/sanskritcanon)
Sutra section, text no. 7

# Text

aryasrimahadevivyakaranam [=
dvadasadandakanamastasatavimalikarana]

om namah sarvabuddhabodhisattvebhyah //

evam maya srutamekasamaye bhagavan sukhavatyam viharati sma mahata
bodhisattvasamghena sardham - tadyatha avalokitesvarena ca
bodhisattvena mahasattvena mahasthamapraptena ca bodhisattvena
mahasattvena sarvanivaranaviskambhina ca bodhisattvena mahasattvena
ksitigarbhena ca bodhisattvena mahasattvena samantabhadrena ca
bodhisattvena mahasattvena akasagarbhena ca bodhisattvena mahasattvena
vajrapanina ca bodhisattvena mahasattvena sarvabhayaharena ca
bodhisattvena mahasattvena evam sarvamangaladharina ca bodhisattvena
mahasattvena sarvapunyalaksanadharina ca bodhisattvena mahasattvena
candrasuryatrailokyadharina ca bodhisattvena mahasattvena
sarvatirthamangaladharina ca bodhisattvena mahasattvena mamjusriya
ca kumarabhutena ca bodhisattvena mahasattvena
evampramukhairbodhisattvairmahasattvaih / (smdv 94)

atha khalvaryavalokitesvaro bodhisattvo mahasattvo yena
bhagavamstenopasamkrantah / upasamkramya bhagavatah padau
sirasabhivandyaikante nyasidat / srirapi mahadevi
bhagavantamevopasamkranta / upasamkramya bhagavatah padau
satasahasram pradaksinikrtya sarvamsca tan sukhavatinivasino
bodhisattvan mahasattvan sirasabhivandyaikante nyasidat /

atha khalu
bhagavananekasatasahasrapunyalamkrtastathagatakotiparivrtah
sarvasakrabrahmalokapalastutastavitah sriyam mahadevim drsta
mahabrahmasvarenavalokitesvaram bodhisattvam mahasattvametadavocat /
yah kascidavalokitesvara raja va rajamatro va
bhiksubhiksunyupasakopasika va brahmanaksatriyavitsudra va
sriya mahadevya astottaram satam vimalaprakhyam nama stotram
dharayisyanti tasya rajñah ksatriyasya visaye tesam
sattvanam sarvabhayetyupadrava prasamisyanti /
sarvacoradhurtamanusyamanusyabhayam na bhavisyati /



sarvadhanadhanyakosakosthagaravivrddhirbhavisyati / tasya ca
rajñah ksatriyasya grhe srirnivasisyati / atha te bodhisattva
mahasattva evam vacamabhasanta / sadhu sadhu (smdv 95) bhagavan
subhasiteyam vak / ye sriya mahadevya namadheyani dharayisyanti
tesamapima gunanusamsa bhavisyanti /

atharyavalokitesvaro bodhisattvo mahasattvo bhagavantametadavocat / kutra
bhagavan sriya mahadevya kusalamulamavaropitam / bhagavanaha /
gamganadivalukasamanam tathagatanamantikat sriya mahadevya
kusalamulamavaropitam / bhutapurvamavalokitesvara atite 'dhvani
ratnasambhavayam lokadhatau
ratnakusumaguá¹‡asÄ•garavaidÅ«ryakanakagirisuvará¹‡akÄ•á¹ƒcanaprabhÄ•saÅ›rÄ«rnÄ
ma tathagato loke udapadi / tasyantike sriya mahadevya
kusalamulamavaropitamanyesam ca bahunam tathagatanamantike /
imani ca tathagatanamani tasyah sriya mahadevyah
kusalamulavivrddhisampattikarani / sadanubaddhanitani sriya
mahadevya yaniha samudhritani sarvapapaharani
sarvakilvisanasanani sarvakaryavimalikaranani
dhanadhanyakarsanavivrddhikarani daridryaparicchedanakarani
sarvadevanagayaksagandharvasuragarudakinnaramahoragavarjanakarsanak
arani
sarvetyupadravopasargopayasasarvakalikalahavigrahavivadaprasamanakarani
satparamitanispadanakarani / (smdv 96)

namah srighanaya tathagataya / namo
ratnakusumagunasagaravaiduryakanakagirisuvarnakamcanaprabhasasriye
tathagataya / namo gangasarvatirthamukhamangalasriye tathagataya /
namascandanakusumatejonaksatraprabhasasriye tathagataya / namah
samantavabhasavijitasamgramasriye tathagataya / namo
gunasamudravabhasamandalasriye tathagataya / namo
dharmavikurvanadhvajavegasriye tathagataya / namo
jyotihsaumyagandhavabhasasriye tathagataya / namah
sattvasayasamanasarirasriye tathagataya / namah
pranidhanasagaravabhasasriye tathagataya / namah
suparikirtitanamadheyasriye tathagataya / namah
asamkhyeyaviryasusamprasthitasriye tathagataya / namah
aprameyasuvarnottaprabhasasriye tathagataya / namah
sarvasvarangarutanirghosasriye tathagataya / namah
prajñapradipasamkhyeyaprabhaketusriye tathagataya / namo
narayanavratasannahasumerusriye (smdv 97) tathagataya / namo
brahmasriye tathagataya / namo mahesvarasriye tathagataya /
namascandrasuryasriye tathagataya / namo gambhiradharmaprabharajasriye
tathagataya / namo gaganapradipabhiramasriye tathagataya / namah
suryaprabhaketusriye tathagataya / namo gandhapradipasriye tathagataya
/ namah sagaragarbhasambhavasriye tathagataya / namo
nirmitameghagarjanayasahsriye tathagataya / namah
sarvadharmaprabhasavyuhasriye tathagataya / namo
drumarajavivardhitasriye tathagataya / namo ratnarcihparvatasriye



tathagataya / namo jñanarcih sagarasriye tathagataya / namo
mahapranidhivegasriye tathagataya / namo mahameghasriye tathagataya /
namah smrtiketurajasriye tathagataya / nama indraketudhvajarajasriye
tathagataya / namah sarvadhanadhanyakarsanasriye tathagataya /
namah saumyakarsanasriye tathagataya / namo
laksmyakarsanasriye tathagataya / imani tathagatanamani
satkrtya dharayitavyani vacayitavyani evam sa kulaputro va kuladuhita
va bahutaram punyam prasavisyati /

vyakrta ca srimahadevi tathagataih / bhavisyasi tvam
srimahadevi anagate 'dhvani srimaharatnapratimanditayam
lokadhatau tatra srimaniratnasambhavo nama tathagato 'rhan samyak
sambuddhah / sa ca lokadhaturnanadivyaratnapratimandita bhavisyati
/ (smdv 98) tatra ca lokadhatau sa eva tathagata alokakaro bhavisyati /
te ca bodhisattvastatra buddhaksetre svayamprabha
bhavisyantyaparimitayusasca / akasatasca buddhadharmasanghasabdo
niscarisyati / ye ca bodhisattvastatra buddhaksetre upapatsyante sarve te
padmakarkatikasupapatsyante / tatra katamaddadasadandakam
namastasatam vimalaprakhyam stotram / srnu
abhayavalokitesvara sriya mahadevya namani / tadyatha
sarvatathagatabhisiktasarvadevatabhisikta sarvatathagatamata
sarvadevatamata sarvatathagatasrih sarvabodhisattvasrih
sarvaryasravakapratyekabuddhasrih brahmavisnumahesvarasrih
mahasthanagatasrih sarvadevatabhimukhasrih
sarvadevanagayaksagandharvasuragarudakinnaramahoragasrih
sarvavidyadharavajrapanivajradharasrih catuhpañcalokapalasrih
astagrahastavimsatinaksatrasrih om savitri dhatri mata
caturvedasrih laksmih bhutamata jaya vijaya ganga
sarvatirtha sarvamangalya vimalanirmalakarasrih sarvapapahantri
nirmadakara candrasrih suryasrih sarvagrahasrih simhavahini
satasahasrakotipadmavivarasamcchanna padma padmasambhava padmalaya
padmadhara padmavati anekaratnamsumala dhanada sveta mahasveta
svetabhuja sarvamangaladharini sarvapunyopacitangi
daksayani satasahasrabhuja satasahasranayana satasahasrasira
(smdv 99) vividhavicitramanimaulidhara surupa visvarupa yasa
mahayasa saumya bahujimuta pavitrakesa candrakanta suryakanta
subha subhakartri sarvasattvabhimukhi aryakusumasrih kusumesvara
sarvasumeruparvatarajasrih sarvanadisaricchrih
sarvatoyasamudrasrih sarvatirthabhimukhasrih
sarvausadhitrnavanaspatidhanadhanyasrih hiranyada
annapanadaprabhasvara alokakara pavitranga
sarvatathagatavasavartini sarvadevaganamukhasrih
yamavarunakuberavasavasrih datri bhoktri teja tejovati
vibhutih samrddhih vivrddhih unnatih dharmasrih
madhavasraya kusumanilaya anasuya purusakarasraya
sarvapavitragatra mangalahasta sarvalaksminasayitri
sarvapunyakarsanasrih sarvaprthivisrih sarvarajasrih



sarvavidyadhararajasrih
sarvabhutayaksaraksasapretapisacakumbhandamahoragasrih
dyutih pramodabhagyalola sarvarsipavitrasrih sarvasrih
bhavajyesthottamasrih sarvakinnarasarvasuryottamasrih
niravadyasthanavasinirupavati sukhakari kuberakanta dharmarajasrih
/ om vilokaya taraya mocaya mama sarvaduhkhebhyah
sarvapunyasambharanamukhikuru svaha / om
gangadisarvatirthanyamuikhikuru svaha / om savitryai svaha /
sarvamangaladharinyai (smdv 100) svaha /
caturvedanaksatragrahaganadimurtyai svaha / brahmane svaha /
visnave svaha / rudraya svaha / visvamukhaya svaha / om nigrigrini
sarvakaryasadhani sini sini avahayami devi srivaisravanaya svaha /
suvarnadhanadhanyakarsanyai svaha / sarvapunyakarsanyai
svaha / sridevatakarsanyai svaha / sarvapapanasanyai svaha /
sarvalaksmiprasamanyai svaha / sarvatathagatabhisiktayai svaha /
sarvadevatabhimukhasriye svaha / ayurbalavarnakarayai svaha /
sarvapavitramangalahastayai svaha / simhavahinyai svaha /
padmasambhutayai svaha / sarvakrtyakakhordavinasanyai svaha /
imani tanyabhayavalokitesvarasriya mahadevya namani
sarvakilvisanasanani sarvapapavidhvamsanakarani
sarvapunyakarsanakarani sarvalaksmiprasamanakarani
sarvasrisaubhagyakarsanakarani / yah kascidvarayisyati imani
tathagatanamani kalyamutthaya sucina sarvabuddhanam puspadhupam
dattva sriyai mahadevyai candanadhupam dattva vacayitavyani
sarvasriyamadhigamisyati sarvasukhasaumanasyalabhi bhavisyati
sarvadevatasca raksavaranaguptim karisyanti sarvakaryasiddhistasya
bhavisyati /

idamavocadbhagavanattamana abhayavalokitesvaro bodhisattvo mahasattvah
/ sa ca sarvavati parsat sadevamanusasuragandharvasca loko bhagavato
bhasitamabhyanandan //

— Srimahadevivyakarana (Academic edition — see source file header)


